A R Auckland

LIGHT RAIL

Bringing us closer

Tufuga he tagata ta fakatino-loto taone ha Mangere

Tau lelue/tau tuleni ikiiki, hokulo e tau onoonoaga, nakai ni ko e
tutala ke he tau peleo afi. Ko e taha lakaaga hanei ne fae onoono
ki ai ke lata mo e fakatolomakiaga ha Okalana mae anoiha

poke tau aho i mua. Ko e fakamatapatuaga hanei ke lata mo e
fakatolomakiaga ke anoiha ke maeke he tau tagata, tau puhala
moua tupe Mo e tau maaga takitaha ke tupu olaola.

Kaeke kua mukamuka e tau puhala ke matutaki ke he tau mena
ne fa o fano a tautolu ki ai to hagahaga mitaki foki e tau momoui
tagata. Ha ne malikiti ki luga e tokologa he tau tagata he taone
a Okalana, ko e mena ia ko e tau hala lelue ke mukamuka e tau
tagata ke o fano.

Ko e Ministry of Transport, Waka Kotahi NZ Transport Agency,
Auckland City Council, Auckland Transport, Kaiga Ora mo e Mana
Whenua ha ne gahua auloa ke kitia ko e ha e fe e tau puhala ke
faka-gahua aki e tau tuleni ikiiki ke holo mitaki ke lata mo e taone
a Okalana.

Amanakiaga lahi ke maeke he tau tuleni ikiiki ke holo mai he
taone lahi ki Mangere.

Fai aoga nakai e tau fakaholoaga nei ki a koe mo
e haau a tau tagata? Manako ke logona mai ia koe
mo e haau a tau manatu.

Tau tuleni ikiiki nei:

To lagomatai ke faka-hagahaga mitaki aki e tau
momoui, mukamuka ke fe matutaki e tau loto taone,
to meea mo e haohao mitaki e tau momoui ka o fano ai.

Ke mukamuka e tau puhala o fano ke he tau matakavi
ne uka ke hohoko ki ai ha kua nakai hohoko atu e tau
peleo afi lau tagata ki ai (public transport).

Ke fakaohooho aki e tau fakatokatokaaga ke moua e
matutakiaga mitaki ke lata mo e tau manako kua loga
lahi ke lata mo e tau fale.

Ke matutaki mo e falu a puhala o fano poke tau peleo
afi lau tagata, o hui, mo e taholi pasikala.

Ke moua e fakaohoohoaga ke he atiaga he tau puhala
moua tupe, ke moua mai foki e tau gahua, tau fale
fakafua koloa mo e tau faahi pisinisi, ko e manako he
loga he tau mena nei ke tata atu ke he tau mena ne
nonofo ai e tau tagata.

Ke he magaaho nai, ua la e faga tuleni lau tagata ne fae
onoono e matakau gahua ki ai-tau tau tuleni foou mo

e tau tuleni ikiiki ke holo ke he tau taone ikiiki. Ko e tau
tuleni foou to holo viko ke he tau puhala tu he taone. Tau
tuleni ikiiki to holo a lautolu ke he tau hala lelue, vevehe
kehe mai he falu a peleo afi. Maeke he tau tuleni nei ke
holo ki luga poke ki lalo he tau hala lelue, poke fakaaoga
ua e tau hala lelue nei.

Ko e ha ne manako ai ke fakaaoga e tau
tuleni ikiiki?
Tau tuleni lau tagata ikiiki (light rails) mukamuka ke moua,

hagahaga mitaki he heke, ko e taha puhala ke o fano ai e
tau tagata.

Nakai tuga e hala pasi, ko e tuleni -fano tumau, ti tokologa e tau
tagata ke heke he taha e magaaho. Ko e tau tuleni lau tagata nei
to holo tumau he lima e minute mo e maeke ke lau ua e teau mo
e uafulu e afe (220,000) tagata, taatu a lautolu fakatata ke he tau
gahuaaga, tau aoga mo e tau mena ke evaeva ki ai.

Ko hai a mautolu?

Kua tuku mai ki a mautolu e Matakau ha Auckland Light Rail ke
talaga taha fakatokatokaaga-palana pisinisi mo e tau fakakiteaga
manatu. Tau mena nei ke lagomatai aki e fifiliaga he Fakatufono
ke he matahiku he tau ke lata mo e hala tuleni, tau tuleni ka
fakagahua mo e fakatupeaga he matagahua nei.

Ko e ha ne kua fifili ai e hala tuleni ke holo mai he
loto taone lahi ki Mangere?

Ko e hala tuleni mai he loto taone lahi ki Magere ko e
fakamatutakiaga he tau gahuaaga lalahi (Taone lahi ko Okalana
mo e Male Vakalele). Ko e fakamatutakiaga nei foki to faii
fakatokatokaaga ke lata mo e tau fale, to hala mukamuka foki ke
lata mo e tau tagata he tau maaga i tua ne nakai moua mitaki e
tau puhala o fano mae tau tagata.

Ko e hala lelue ko e hokotua malolo he tau matakau nei, to hoko
mai foki e magaaho ke matutaki ai mo e falu a lelue ikiiki ke he
North mo e Northwest. To fai aoga e tau fakatokatokaaga nei ke he
taone katoa, to maeke foki he tau tagata ke evaeva mo e o fano mo
e fiafia.

Tau mena ne fae kumikumi a mautolu ki ai ke he
magaaho nei:

1. Onoono a mautolu to matutaki fefe e tau hala lelue mai he
taone lahi ke he Wynyard Quarter, mo e liga to maeke ke
fakamatutaki atu ke he tau aoga pulotu.

2. Liga to maeke foki he tau tuleni ikiiki nei ke fano hala Dominion
Road mo hala Sandringham.

3. Tau hale lelue ke matutaki atu ke he tau taone foou ha ne
fae gahua ki ai ke he tau fale, tuga Kaiga Ora i Mt Roskill
mo Mangere.

4. 0noono atu foki ke fai matutakiaga ke he vahaloto he
motorway mo e tuaga tuleni ha Onehuga (train/bus).

5. Onoono atu foki fai hala foou ke fakalava ki luga he Manukau
Harbour. To nakai lauia e talagaaga fakafoou he hala
laupapa tuai he Mangere Bridge (ha ne fae ta fakafoou ke he
magaaho nei).

tau mai mua.

6. Onoono atu ke he tau matutakiaga, fakamatutaki fefe e
Magere Town Centre mo e tau fale i Kainga Ora.

7. Onoono atu ke he matutakiaga he matakavi ne toka ai e tau
faahi gahua faka-pisinisi he Male Vakalele ha Okalana mo e
male vakalele (terminal).

Manako a mautolu ke logona mai ia mutolu

Ha ne fae matutaki mo e fakatutala mo e tau tagata ke he tau hala lelue kua fakakite atu ti pihia mo e
tau tagata oti i Okalana. Manako ke logona mai ia mutolu, ha mutolu a tau manatu hagaao ia ke he tau
fakatokatokaaga nei, mo e to fai aoga nakai ki a mutolu e tau tagata.

Feleveia mo e kitia mata mo mautolu

To fakalataha atu e matakau ha mautolu ke he tau feua kehekhe mo e tau makete he mahina ha lulai mo Aokuso. Kumikumi mai ke

he kupega hila (website) ke lata mo e tau aho mo e tau matakavi.

Kumikumi mai ki a mautolu ke he tau laini nei

lightrail.co.nz ti fakapuke laupepa ke lata mo e tau manatu fakakite.

Vilo mai ke he telefoni poke fakafano mai e fekau he meli hila
Matutaki mai ke he numela nei 0800 567 847
Poke meli hila lightrail@nzta.govt.nz

